
ХIурматиял районцоял!

Нилъер тарихалъул 
хIисаб гьабидал имам Ша
милил заманалдасанго 
байбихьун, хIуригаталъул 
багъа – бачариялда, кIу
дияб ВатIанияб рагъул 
кьогIаб заманалда хал
къалда гIемераб  ракъи 
– къечги, захIмалъабиги, 
нилъее хириял камиязул 
кьогIлъиги гIемер бихьа
на.

Кинаб захIмалъаби, 
къо – къварилъи данд
чIваниги гьел цIикIкIа
нагIан цIикIкIунаан нилъ
ер умумузулъ цолъи, 
жамагIаталъул гъунки, 
къоккарасе хIалае рахъин, 
цоязде бачIараб балагь ки
назго гIахьал гьабулаан.

Гьеб умумузул бу
кIараб яхI – намусги, гIа
данлъиги, къо ккедал хIа
лае рахъинги гьаб квешаб 
унти тIибитIараб захI
матаб заманаялъ нужелъ 
загьирлъана.

Жакъа нилъер тохтур
забаз, медсестрабаз, са   ни
таркабаз киналго унта
раздехун бухьен гьа бун 
хIалтIулел ругез ба хъулеб 
бугеб хIаракат гьеб буго 
унго – унгояб ба хIар чи

лъи.
Нужерго гIумруялъе 

бугеб хIинкъиялъухъ ба
ла гьичIого нужеда тIадаб 
борч тIубазабулеб буго ру
хIалда барахщичIого.

Ккана нужеда гьор
кьор камиялги гьел нилъ
еда кидаго кIочене бегьу
ларо.

Больницабазда бугеб 
ахIвал – хIалги бихьун 
гье зие хIалае рахъана 
гIолохъаби – волонтерал, 
щиб къваригIаниги сордо 
– къо абичIого гьел гье
нир руго, къваригIараб 
чIезабуна, кислородалъул 
балонал къваригIаралъуре 
росун лъуна, тохтурзабазе 
хIалае эхетана.

ГIемераз кумек гьа
буна гIарцудалъун, квен 
– тIехалдалъун, дарабаз
далъун, тохтурзаби цIу
низе ретIел – къаялдалъ
ун, квер багъариялдалъун.

Гьал хириял моцIаз 
нужеца гьабураб садакъа
ги, гIамал –гIибадатги Ал
лагьас азариде бахинабе
ги, унтаразе сахлъи кьеги, 
хваразул мунагьал чураги.

Дие бокьун буго ракI 
 ракIалъулаб барка
ла кьезе киналго сах
лъи цIуниялъул хIал

тIухъабазе, гIолохъаби 
– волонтеразе, гIар цу да
лъун букIаниги, хIал тIи 
– пишаялдалъун букIа
ни ги, дарабаздалъун бу
кIа ниги хIажаталъубе 
кумек гьабурал киназего 
гIисиназеги чIахIиязеги 
районалда ругел ва район 
бахун къватIирехун руге
зеги, росабазул бутIрузе, 
имамзабазе. ЗахIматаб за
ман бачIиндал нужеца ну
жерго къадру, яхI – намус 
борхатго ккуна.

Байбихьиялда нилъ 
цодагьалго тохлъана. Гьа
динаб къадар унтара
зулги букIинин кколеб 
бу кIинчIо ва гьелъие 
къва ригIунел дарабазул
ги цогидал сурсатазулги 
нахъ рателги букIинчIо, 
нух дасан бахъун балагьи
зе ккана кинабго, бажа
рараб щинаб гьабуна ва 
гьабу лебги буго.

Жакъа къоялде ахIвал 
– хIал цодагьабго гIодоб
цана.

ГIодобиччай бугилан 
нилъ тамахлъизе бегьу
ларо жеги унтаралги руго, 
жалго унтичIого унти 
кьезе бегьулелги руго, гье
динлъидал нилъеца жеги 
цIодорлъи гьабизе ккола.

ЦIакъго къваригIел 
кке чIого къватIиреги ра
хъине бегьуларо, рахъуне
зулги маскаги кверда хо
лел жалги рукIине ккола.

ТIаде щолеб буго кIал
биччаялъул къо, нужер 
киналго ккурал кIалалги 
гьабураб гIибадатги Алла
гьас  къабул гьабеги. 
ГIидалъул какги муф
тияталъ абухъе рокъоб 
базе буго, цоцахъе тIаде 
хьвадиги бегьизего бегьу
ларо, лъималги рокъор 
чIезаризе ккола.

Цоги нухалъ нужее 
баркала, инша Аллагь 
гьаб унтудаса нилъер рай
онги тIолго Дагъистанги 
бацIалъила, нуже сахлъи 
ва талихI.

Аллагь гурхIаги нилъ
еда киназдаго.

Районалъул бетIер
Р. Малачилов

Баркула  
КIалбиччанкъо!

ХIурматиял  районцоял – диналъул  
вацалги  яцалги!

РакI – ракIалъго  баркула  нуже
да  бусурбабазул  динияб  ва  рухIияб  
гIумруялъул  тIей  гьечIеб  бутIалъун  
кколеб,  нилъер  щивас   жиб  лъикIал  
ишаздалъун,  гурхIел – рахIмуялдалъун,  
рухIияб  камиллъиялдалъун  ва  къадру  
тIадегIанлъиялдалъун  кIодо  гьабизе  
хIаракат  бахъараб  Рамазан  моцIалъул  
ахирлъун  кколеб  КIалбиччаялъул  гIид!

Биччанте  гьаб  къадруяб  моцIалъул  
гурхIел – рахIму  нилъер  щибаб  къой
илаб  гIумру  цадахъаблъун  букIине.  
Щибаб  рокъобе,  щибаб  хъизамалъе  
рохелги,  рекъелги,  хинлъиги  босун  
бачIараблъун  батаги  гьаб  баркатаб  
байрам.  Гьаб  соналда  нилъеца  гьеб  
кIодо  гьабизе  кколеб  буго  кидани
ги  гьабичIеб  къагIидаялда.  Коронави
русалъул  захIматаб  унтиялъ  кIиябго  
моцI  унеб  буго    дунялалъул  гIемерал  
улкабазда  самоизаляция  лъазабун,  цо
цахъе  хьвадизе  гьукъун  бугелдаса.  
Нилъер  республикаялъул  Муфтиятал
да  нахърилъун  лъикIаблъун  рикIкIуна  
цоцахъе  тIаде – гъоркье,  мажгиталде,  
хобалалъе  инчIого,  лъимал  хьвадизе  
риччачIого  гьаб  соналда  байрам  жиде 
– жидер  рокъоб  тIобитIизе.  Нилъ
ее  лъикIлъиялъе  малъулеб  жоялдаса  
битIун  пайда  босизе  къуватги  гIакълуги  
кьеги.  Нужер  ккурал  кIалалги  гьабураб  
гIибадатги  Аллагьас  къабул  гьабун  аза
риде  бахинабун  батаги.

 
Р. Малачилов  

Районалъул  бетIер

 эбелазе малъиял

Дагъистаналъе  
кумек

Дагьаб  цебегIан  къояз  
Россиялъул  Федерациялъ-
ул  Президент                   в. 
Путиница  тIобитIун  
букIана,  нилъер  респу-
бликаялда  бугеб  ахIвал 
– хIалги  хIисабалде  босун,    
республикая лъул  бетIер  в. 
васильевас,  республикаялъул  
муфтий  а. ГIабдулаевас,  Хал-
къияб  Собраниялъул  пред-
седатель  Х. ШихсагIидовасги  
гIахьаллъи  гьабураб  видео-
конференция.  

Гьениб  лъикIаблъун  бихьи
забуна  республикаялда  бугеб  
захIматаб  хIалги  хIисабалде    
босун  социалиял  объектазул  
дезинфекция  гьабизе.  Гьелъ
ие  гIоло  Доналъулаб  ва  Но

гинскалъул  кумек  гьабиялъул  
централдаса  нилъер  республи
каялде  бачIун  буго  автоколон
на.  Гьенир  руго    140  чи  кумек  
гьабулезул  ва  26  техникаги.

Гьелдаго  цадахъ  республи
каялде  вачIана  Россиялъул  
оборонаялъул  министрасул  за
мсетитель  Т. Иванов.    

Оборонаялъул  министер
ствоялъул  кумекалдалъ
ун  республикаялда  базе  

хIисабалде   босун  буго  
модулялъулаб  200  ун
тарасе  хIисаб    гьабураб  
гIемерфункциялъулаб  
медицинаялъул  центр.

Гьеб  хьезе  гьабун  
буго  жакъасеб  къоялде  
данде  кколеб  техника
ялдалъун.   Хадубккун  
хIалтIизе  буго  больница  
хIисабалда.

19 маялда тIобитIана ир-
гадулаб медицинаялъул 
хIалтIухъабазул данделъи. 
Гьениб районалда бугеб  
эпидемиологическияб 
ахIвал – хIалалъул ас-
лиял суалаздаса хадуб, 
районалъул бетIер Р. Ма-
лачиловас  хIурматияб 
къагIидаялда кьуна барка-
лаялъул кагъат, захIматал 
къоял тIаде ккараб ме-
халда кумекалъе щварав  
бетIерав тохтурасул ишал 
тIуралев М. идрисовасе. 

ТIаде къо ккараб мехал
да МухIамадица бихьиза
буна жиндирго бугеб лъай, 
гIуцIарухъанлъиялъе бугеб 
махщел. Сордо – къо аби
чIого хIалтIун, къокъабго за
маналда жаниб районалъ
ул больницаялъул хIалтIи 
тIадегIанаб даражаялда 
гIуцIана МухIамадица, – ян 
тIадчIей  гьабуна районалъул 
бетIер Р. Малачиловас.

ХIурматиял район цо ял, 
нилъ киналго нугIзал лъун 
ккола байбихьудаго нилъ 
тохтурзабазухъ гIенекки чIо
лъиялъ, режим хвезабиялъ 
унтаразул къадар цIикIкIараб 
куц бихьарал чи. Унтаразул 
къадар дагьлъулеб букIаниги, 
рокъор чIезе ккеялъул режим 
жеги хIалтIулелеб буго, гье
динлъидал киназдаго гьари 
буго рокъор чIа – ян.

Суратазда: Баркалаялъул 
кагъат кьолеб.

ТIаде  
кьолел  
гIарцал

Районалъул  корона-
вирусалъ  унтаралгун  
хIалтIулел  медицинаялъул  
хIалтIухъабазе  бихьизабу-
раб  къадаралда  тIаде  кьо-
лел    гIарцал  щвезе  руго.  
Гьединаб  баян  кьуна  рай-
оналъул  больницаялъул  
бетIерав  тохтурасул  ишал  
тIуралев  М. идрисовас. 

 Гьел  ккола  медицинаялъ
ул  хIалтIухъабазе  гIумруялъе  
ва  сахлъиялъе  хIинкъи    
цIикIкIараб  букIиналъ  тIаде  
бихьизабураб  гIарцул  къадар.  
Гьеб  щвезе  буго  лъабго  моцIалъ  
батIи – батIиял  тохтурзабазе,  
медсестрабазе  ва  технически
ял  хIалтIухъабазе,  гьездаго  
гьоркьор  хехаб  медицинаялъ
ул  кумекалъул  шоферзабазе.  
Апрель   моцIалда  жаниб  гье
динаб  гIарцул  къадар  3 млн.  
725  азарго  гъурущалде  бахуна.  
Апрель  моцIалда  кьезе  кколеб  
гIарац  кинабго  рехун  буго.  
Гьеб  щвана  86  медицинаялъул  
хIалтIухъабазе,  гьездаго  гьор
кьор    хехаб  медицинаялъул  
кумекалъулги.

Коронавирусалъ  унтарал
гун  хIалтIичIел  медицинаялъ
ул  хIалтIухъабиги  кIочон  тезе  
гьечIо.  Гьезие   тIадеги  гIарац  
кьезе  буго  регионалияб  бюд
жеталдасан.

М. ИдрИсовасе  баркала  кьуна



3№18, май 2020 г. /РамаЗаН 1441 с.Церехун

 нужее пайдаялъе

Коронавирус,  пневмония  
унтаби  тIиритIизе  байби-
хьаралдаса  кIиго  моцI  ун  
гьечIониги,  гьел  унтабаздаса    
сахлъарал  гIадамазул  къа-
дар  нилъер  улкаялда  къо  
бахъанагIан   цIикIкIунел  
руго.  Гьединабго  ахIвал – 
хIал  буго  нилъер  районал-
даги.    аллагьас  унтаразе  
дару  сабаблъун  гьабеги.

Районалъул  «Церехун»  га
зеталъул  редакциялде  гIемерал  
унтун  рукIарал  гIадамазул  гьа
риял  рачIунел  руго   районалъул  
больницаялъул  хIалтIухъабазе  
баркала  загьир  гьабизе  бокьун  
бугилан.  

Гьединаздасан  цоял  кко
ла    лъималазул  отделениязда  
цо  палатаялъур  цадахъ  регун  

рукIарал     Ш.  Абакаров,  ХI. Муса
ев,  М. ГIумаров,  Б. Абакаров,  гье
динго  инфекциялъул  отделени
ялда  регун  рукIарал  ГI. ХIусенов, 
К. ГIабдулаев,  ХI. Увайсов  ва  М. 
ГIабдулмажидов.  Кьолеб  квани

дасан,  рацIа – ракъалъиялдасан,  
хIеренаб  каламалдасан,  хадуб  
бугеб  бербалагьиялдасан  ва    
ракI  унтиялдасан  тохтурзабаз
даса,  медсестрабаздаса,  техниче
скиял  хIалтIухъабазе  щвезегIан  

киназего  ракI – ракIалъулаб  бар
кала  загьир  гьабулеб  буго  гьез  
ва  гьезул  хъизамаз,  нижгIан    
Аллагьги  разилъаги  нужедаса.  
Нуж  ва  нужер  хъизан – лъимал  
цIунаги  гьадинал  унтабаздаса.

унТаразул  рахъалдасан

КъанцIа —  
черх   бацIцIад  
гьабулеб   
нигIмат
КъанцIа   гьабула  батIи-
батIиял  пихъазул:  цIолбол, 
кишмишалъул, чамаста-
калъул,   инжиралъул,  
карул,  гIечул,  ридиялъ-
ул  ва  цогидазулги.  Бищунго  
лъикIаблъун  рикIкIуна  цIолбол  
къанцIа.

КъанцIаялъул   буго  лъабго  ба
тIияб  тIабигIат:

I. БухIараб  (цIадулаб)   гьелъ  
черхалъул  картIал  рагьула,  бидури
хьал  гIатIид   гьарула.

2.  ЦIорораб   (ракьулаб) – гьелъ  
лага  къвакIизабула,  щула  гьабула.

3. ЦIорораб  (лъадалаб)   гьелъ  
чорхол  лугбал  тамах  гьарула,  не
рваби  гIодоре  риччазарула.

  Цо  къоялъ  Бичасул  аварас  
гьикъанила  ГIайшатида  квана
зе  щиб  бугебилан.  Гьелъ  абунила  
къанцIа  бугилан.  Аварагас   абунила  
дандежоялъе  лъикIаб  жо  бугилан.  
Аварагас  кваналеб  букIун  буго  чед
гун.

— КъанцIаялъ   черхалъе  хIалхьи  
бачIинабула,  гьеб  бацIцIад  гьабула,  
кванирукъ  щула  гьабула.

— Гьеб  лъикIаб  буго  къечIалъе,  
гьорой  инабизе

— Гьелъ  чехьбакь  лъикI   хIал
тIи забула,  квен  биинабула,  би  лъа
ма  гьабула.

— ЦIамгун  къанцIа  гьекъани,  
гьелъ  загьру  къватIиб  бачIинабула,  
риччелелдаса  (слизь)  чехьбакь  
бацIцIад  гьабула.

— КъанцIаялъ  кIал  хулани  да
баздаса   бачIунеб  би  къотIула,  гьел  

щула  гьарула  ва  гIусалцабзазул  
унти  инабула.

— Гьелъ  кванде  гъира  базабула.
— БухIараб  бакIалда  тIад  ба

хани  лъимгун   жубараб   къанцIа,  
гьелъ  гьеб  сахлъизабула.

— КъанцIадул  хIухьладе  (гьал
долеб  лъимгун  жубараб)  тIаде  къу
лун  чIани   ботIрол  унти,  гаймо
рит,  гIундузда  жаниб  бугеб  сас  ва  
гIинда  бакIлъи  инабула.

 Гъарангун  цадахъ  жубан  да
базда  бахани,гьелъ  рагъардулел  
цаби  чIезарула.

— Дагьабго  къанцIаги  жубан  
хинаб  лъим  гьекъани,гьелъ  къеч  
буссинабула.

— РецI  ккураб,  багIарлъараб  
бакIалда  тIад  къанцIаялъулъ  ччу
раб  квасквас  яги  катан   къани – 
гьеб   сахлъула.

КъанцIа  лъикIаб  гьечIо  санал  ра
рал,  черх  загIипал  чагIазе,  гIисинал  
лъималазе,  рукьби  унтарал,шагьват  
загIипал  чагIазе.  Гьединго  лъикIаб  
гьечIо  нерваби  унтарал,  чорхолъ  
цIорой  цIикIкIарал  (флегматик),  
гьанжегогьанже   сахлъун  тIаде  
рахъарал  гIадамазе.

Амма  гьелъул  зарал   инабула  
кьарияб   гьанал  гьагIугун,  гьуин
лъигун  (чай, сок, компот)  гьебгун  
гьекъани.Нерваби  унтараз   къанцIа  
хIалтIизабизе  ккола   гьоцIоги  жубан.

 ас-саламалдаса   босараб.

Тляялде данде   
рагъ базин
Гьава бакъалъул шартIал 
цIакъго данде ккун руго ахи-
раб заманаялъ тля гъветI 
– тIегьалда багъа – бачари-
ялъе. Тляялъ кванала ки-
набго – тIамах, гъотIол хъал 
борлъула, цIула гъотIол 
хIалтIиялъе къваригIунеб 
сок. Гьединлъидал гьеб цIакъ 
хехго гIемерлъула. 

Тля гъотIол тIамхил гъор
кьияб рахъалда, гIемер цадахъ 
букIуна гьединго гIолохъанаб, 
хIеренаб чIоралда, тIогьол бу
тоналда тIаде бакIарула. Тля
ялъ гъотIол сокги цIун гьелъ
ул хIал хвезабула, унтаби ккей 
цIикIкIуна. 

Тляялдаса цIунизелъун ахал 
рацIцIад гьарун рукIине ккола, 
хасго хвараб гъотIол макъар на
хъе босун, бухIун букIине ккола. 
Химический препаратал тля

ялде данде рихьизарурал ккола 
хадур рехсарал ва гьезул цоялъ 
гьабизе лъикIаб буго обработка: 
Фуфанон - Нова; Новакатион в. э;   
Кинмикс к. э; искра М к. э; Карба-
фокс – 500 к. э.; Золон к.э; Би – 58 
новый;

ЛъикIаб хIасил обработкаялъ 
кьезе кканани, инструкциялда 
рекъон гьабизе ккола опрыски
вание. 

Тляялде данде лъикIаб 
буго опрыскивание гьабизе их
дал цIакъго хекко – тIоцебесеб, 
кIиабилеб опрыскивание 
тIегьалелде цебе, лъабабилеб 
тIегьан хадуб, ункъабилеб пихъ 
барщилелде моцIалъ цебе. 

Обработка гьабулаго тIад 
букIине ккола респиратор, 
цIунизе ккола берал, кваназе, 
хъалиян бухIизе бегьуларо. 

Гьединго бегьуларо бакъ 
бухIараб мехалъ гьабизе, щай гу
релъул тIамах букIкIун гъенезе 
бегьула. Бищунго лъикIаб буго 
радал яги бакъанида, цIад ва гьу
ри гьечIеб заманаялъ гьабизе.

РУЗНаМа
Рекомендуемая  советом  алимов  

Муфтията  РД Для  Гергебильского  
района  республики  Дагестан

июнь

гьанал  
хIакъалъулъ

Гьанал  тIагIам  цIунизе  
ккани, тIубазабизе  ккола  
чанго  шартI:  гьан   белъине  
лъикIаб  буго  кIудиял  кескал  

гьарун.  ЛъикIаб  гьечIо  гьан  
бахчулеб гyрони   лъим  тIезе.  
Гьангyн  лъим  гьализабула  ва  
цIаги  дагь   гьабун, гьализабу
ла  белъинегIан.

*  *  *
 Гьан  корониб  бежулеб  бу

гони,  гьениб  цIорораб   лъим  
тIураб  гьитIинаб  хьаг  лъезе  
ккола.  Лъугьараб   хIухьелалъ  
гьан  къвакIиялдаса  цIунула. 

*  *  *
 Гьанаде  яги   ччугIиде  

багIаргьинаб  кьер  рехизе  бо
кьани,  режилалде  цере гьел  
полотенцеялъ  ракъвазаре. 

*  *  *
Хераб   хIайваналъул   гьан  

хехго  белъуна  ва  тамахлъу
ла  лъадалъе  цо  чанго   гъуд  
къанцIадул  тIуни. 

*  *  *
Бежулаго  багIаргьинаб  

кьер  лъугьине  бокьани,  
гIанкIудал  гьанада  цебеккун
го  тIopaxь  бахине  ккола. 

*  *  *

КъвакIараб  гьан  тамах
лъула  хасаб  «квартIаялъ»  бу
хани,  лимоналъул  сокги  ба
хун  багIаризабураб  къанида  
бежани,  чанго  сагIаталъ  цебе  
горчицаги бахун,  бежулаго  
гьебги  чурун,  дагьабго  цIам  
банани.

Бузина  (гIисинпихъ) 
сундуе  даруяб  букIинеб?

Гьураз  ккун  яги  неврал
гия  бугони,  кванала  цIияб,  мех  
бачIеб  пихъ,  ва  гьекъола  гьелъ
ул  сок,  гIаркьалабазул  ва  кьал
базул  тIокIкIел,  гьарула ванаби.  
ЩукIдузул  унти  бугони,  хIадур  
гьабила  тIокIкIел:  босила 20 гр. 
тIугьдузул,   тIаде  тIела  200 мл  гьа
лараб  лъел,  тIокIкIине  тела  цо  
сагIаталъ, цIвила.  Гьекъела   стака
налъул  1|4  бутIа  къойида  жаниб  3 
 4 нухалъ кваналелде  30 минуталъ  
цебе  цо  чайдул  гъуд  гьацIулгун  
цадахъ.  Ахирисеб тIокIкIалил  бутIа  
гьекъела  кьижилалде  цебе  сардилъ.  
ХIухьлатIе  ккурал тIамхазул  унта
раб  бакIалъе  компрессги  гьабила.  

 Дизентерия  бугони  (бидул 
риххел),  бетIун  мех  бачIеб  пихъ  
кванала  яги  бакъвазабураб  пихъ
ил  чай,  сироп   гьекъела. 

Геморрой  бугони,  унтараб  
бакIалда  тIад  лъела  чIегIераб  
гIисинпихъил цIиял  тIамхал.  
ТIамхазул   сокалда  гъорлъ  ква
сквасги  ччун,  лъела  унтарал 
бакIазда   тIад.

Ургьимесалде  лъим  ккун  буго
ни  (асцит),  гьекъела  гIисинпихъил 

кьалбазул  тIокIкIел.   30 гр.   гIисин  
гьабун  буссина  бакъвазабураб  
кьибил, гьелда  тIаде  тIела  I литр  
лъел,  гIодобе  биччараб  цIадутIа  
гьализабила  бащдаб  литра  
хутIизегIан,  цIвила.    Къойида  жа
ниб  лъабго  нухалъ,  кваназе 30 ми
нут  букIаго  гьекъела  стаканалъул  
лъабил  бутIа.  Курс  I,5  моцI. Гьор
кьоб  тела  3 анкьалъ  ва  цIидасан  
добго I,5 моцIрол  курс  гьабила. 

ТIасиял  хIохьел  цIалел  нухал  
унтун  ругони,  босила  цо  ква
нил  гъуд чIегIераб   гIисинпихъил  
тIугьдузул,  тIаде  тIела  цо  стакан  
гьалдолеб  лъел, тIокIкIине  тела  
30 минуталъ  ва  кваназе  30 минут  
букIаго  нуснус  мл  боголие  лъаб
го  нухалъ  гьекъела.

ЧIегIераб  гIисинпихъил  
тIамхазул  гьабураб  тIокIкIелалъ  
хъегIизарун чороклъи  къватIибе  
бачIинабула. 

 КIал,  щекъермукъулукъ  
унтун  бугони,  гьеб  хулизеги  
хIалтIизабула. 

Хъарсараб  ва  къотIараб  бакI  
бугони,  тIад  бахуна,  ваннаби  гьа
рула. ТIокIкIел  гьадин  хIадур   гьа
була:  росила  ракъварал  хъурарал  
тIугьдул,  тIаде тIела I стакан  гьа
лараб  лъел,  тIалъелалъ  бацила, I5 
минуталъ  гьалдолеб   лъелъ  лъе
ла,  тIокIкIине  тела  45 минуталъ,  
цIцIула, тIаде  лъим  тIела букIараб  
роцаде  бахинегIан.  ТIокIкIел  
цIунила  гьогьомараб  бакIалда               
2 сордокъоялъ.  Гьекъела  квана
зе  бащдаб  сагIат  букIаго  щибаб  
боголие (къойида  жаниб  лъаб
го  нухалъ)  стаканалъул  лъабил  
бутIа.  Гьебго хIалтIизабизе  бегьула  
ругънатIа  бахине  ва  кIал хулизеги.  
Миозит, невралгия, рищалаби  ун
тун  ругони,  гьеб  харил  тIугьдузул  
цIураб  гьитIинабго  хамил таргьа,  
тIаде  гьалараб  лъимги   тIyн,  лъе
ла  унтараб  бакIалда  тIад.  Бегьула 
бащад  гьабун  чIотIохер   (ромаш
ка)  жубазеги.

Халкъияб  тохтурлъиялъул  
хазинаялдаса  

 Лъалищ нужеда?

 Нужее  пайдаялъе

Дата Утрен
ний

Восход
солнца

Обеде
нный Аср Вечер

ний Ночной

1 02:12 04:15 11:55 15:53 19:27 21:04
2 02:11 04:14 11:55 15:54 19:27 21:05
3 02:11 04:14 11:55 15:54 19:28 21:06
4 02:10 04:13 11:55 15:54 19:29 21:07
5 02:09 04:13 11:56 15:55 19:30 21:08
6 02:08 04:13 11:56 15:55 19:30 21:09
7 02:07 04:12 11:56 15:55 19:31 21:10
8 02:07 04:12 11:56 15:56 19:32 21:11
9 02:06 04:12 11:56 15:56 19:32 21:12
10 02:06 04:12 11:57 15:56 19:33 21:13
11 02:05 04:12 11:57 15:56 19:33 21:14
12 02:05 04:11 11:57 15:57 19:34 21:14
13 02:05 04:11 11:57 15:57 19:34 21:15
14 02:04 04:11 11:57 15:57 19:35 21:16
15 02:04 04:11 11:58 15:58 19::35 21:16
16 02:04 04:11 11:58 15:58 19:35 21:17
17 02:04 04:11 11:58 15:58 19:36 21:17
18 02:04 04:11 11:58 15:58 19:36 21:18
19 02:04 04:12 11:59 15:59 19:36 21:18
20 02:04 04:12 11:59 15:59 19:37 21:18
21 02:04 04:12 11:59 15:59 19:37 21:19
22 02:04 04:12 11:59 15:59 19:37 21:19
23 02:05 04:12 11:59 15:59 19:37 21:19
24 02:05 04:13 12:00 16:00 19:37 21:19
25 02:06 04:13 12:00 16:00 19:38 21:19
26 02:06                          04:13 12:00 16:00 19:38 21:19
27 02:07 04:14 12:00 16:00 19:38 21:19
28 02:07 04:14 12:00 16:00 19:38 21:19
29 02:08 04:15 12:01 16:00 19:38 21:18
30 02:09 04:15 12:01 16:01 19:37 21:18


